
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8\Oly' বঙ্গের বাহিরে বাঙ্গালী ।
বন্দ্যোপাধ্যায় ও পুলিশ অফিসের হেডক্লার্ক শ্ৰীযুক্ত বেণীমাধব ঘোষ ও স্থানীয় কয়েকজন ব্যক্তির সহিত মিলিত হইয়া ইনিই এখানে একটি ইংরেজী স্কুল স্থাপন করেন। স্কুলের শিক্ষকতা কাৰ্য্য ও ইহাদের দ্বারা সম্পাদিত হইত এবং বঙ্গসন্তানের সহিত স্থানীয় পঞ্জাবী এবং হিন্দুস্থানী ছাত্রগণও এখানে সমভাবে শিক্ষালাভ করিত। উৎসাহী শিক্ষকগণ প্ৰত্যহ বেলা ১০টা পৰ্য্যন্ত স্কুলের ছাত্ৰগণকে শিক্ষা দিয়া আপনাপন অফিসের কৰ্ম্ম করিতেন । এই বিদ্যালয়ের বহু ছাত্র এক্ষণে উচ্চ উচ্চ পদে প্ৰতিষ্ঠিত থাকিয়া নিজ নিজ জীবিকাৰ্জন করিতেছে। দুঃখের বিষয় বিদ্যালয়ের অবৈতনিক শিক্ষক মহাশয়গণের কেহ কেহ কাৰ্য্যপ্রযুক্ত স্থানান্তরে গমন করায় ৩৪ বৎসরের মধ্যে স্কুলটি উঠিয়া যায়, কিন্তু উদ্যমশীল শশীবাবুর চেষ্টা এখানেই নিবৃত্ত হয় নাই, ১৮৮৪ অব্দে ইনি বাঙ্গালী বালকবালিকাগণের নিমিত্ত এখানকার কালীবাড়ীতে এক অবৈতনিক বাঙ্গলা স্কুল স্থাপন করেন। ব্ৰাহ্মধৰ্ম্মাবলম্বী মাননীয় ডাক্তার কে, এন, রায়, শ্ৰীযুক্ত শু্যামাচরণ বসু এবং স্বয়ং শণীবাবু ইহার ব্যয়ভার বহন করিতে থাকেন। স্কুলের শিক্ষাভীরও উপযুক্ত বাঙ্গালী শিক্ষকের উপর ন্যস্ত ছিল। পরে আরসিনাল অফিসের হেডক্লার্ক শ্ৰীযুক্ত অম্বিকাচরণ বন্দ্যোপাধ্যায় মহাশয়ের অনুরোধে এবং পঞ্জাবের প্রখ্যাতনামা একজিকিউটিভ ইঞ্জিনীয়ার রায় সাহেব কালীকৃষ্ণ মুখোপাধ্যায় মহাশয়ের পৃষ্ঠপােষকতায় শশীবাবু ছাত্রগণকে ইংরাজী শিক্ষা দিবার ব্যবস্থা করেন। শ্ৰীযুক্ত বিশ্বময় চট্টোপাধ্যায়। উক্ত শিক্ষাদানকাৰ্য্যে নিযুক্ত হন। ইহার দুই বৎসর পরে প্রায় ৩০০ শত বাঙ্গালী এখানে বদলি হইয়া আসিলে একটী উচ্চ ইংরেজী স্কুলের প্রয়োজন বোধ হওয়ায় শশীবাবু এবং শ্ৰীযুক্ত লক্ষ্মীকান্ত চট্টোপাধ্যায়, শ্ৰীযুক্ত উপেন্দ্রনাথ চট্টোপাধ্যায়-প্রমুখ ব্যক্তিগণের সবিশেষ চেষ্টায় জনসাধারণের এবং রাজা মহারাজাগণের অর্থসাহায্যে ১০১২ সহস্র টাকা ব্যয়ে এক বৃহৎ অট্টালিকা নিৰ্ম্মাণ করিয়া। ১৮৯৪ অব্দে তদানীন্তন ম্যাজিষ্ট্রেট সাহেবের নামানুসারে “ডেনিস হাইস্কুল” স্থাপিত হয়। এই স্কুলের মধ্যস্থ হলে এক প্রস্তরফলকে প্রবাসী বাঙ্গালী শশিভূষণ চট্টোপাধ্যায়ের নাম খোদিত আছে। শশীবাবু এখন পৰ্যন্ত ঐ স্কুলের সেক্রেটারীর কাৰ্য্য করিয়া আলিতেছেন। স্কুলসভায় বক্তৃতাকালে ইনি একদিন বলেন-“my ashes
will remain in the school and my spirit will hover round

		 এই পাতা শেষ সম্পাদিত হয়েছে ০৫:৫৭টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

